Cardiau trwco/ffeirio

I’r athro:

Mae hwn yn weithgaredd da ar gyfer dechrau gwers a chyflwyno geirfa gwbl newydd nad yw wedi cael ei hegluro i’r dosbarth o’r blaen. Dylai gymryd tua 5 munud (ond yn hwy y tro cyntaf gan fod angen egluro’r drefn ac ymgyfarwyddo). Mae modd newid y cwestiynau/ atebion ar gyfer gwersi eraill.

	PARATOI

· Bydd angen llungopïo tri neu bedwar copi er mwyn gwneud y cardiau a sicrhau copïau i bawb.
· Torrwch y ‘cardiau’ a’u gludo gyda’r cwestiwn ar un ochr a’r ateb ar yr ochr arall. Does dim angen cwestiwn gwahanol i bob aelod o’r dosbarth. Mae’n fwy effeithiol pan fydd yr un cerdyn gan sawl disgybl ac felly mae 8 cwestiwn yn ddigonol.
· Bydd pob aelod o’r dosbarth yn cael cerdyn a byddant yn sefyll a chrwydro’r dosbarth ar gyfer y gweithgaredd.

	CAM 1
· Mae pob disgybl yn mynd at ddisgybl arall.
· [bookmark: _GoBack]Mae disgybl 1 yn darllen ei gwestiwn i ddisgybl 2. Pa un a ydy disgybl 2 yn gwybod ai peidio, mae disgybl 1 yn darllen yr ateb sydd ar gefn y cerdyn ac mae’r llall yn gwrando. Yna mae disgybl 2 yn darllen ei gwestiwn yntau ac mae’n darllen yr ateb ar
y cefn.
· Maen nhw’n cyfnewid cardiau ac yn symud ymlaen at ddisgyblion newydd gyda’u cardiau newydd.

	CAM 2
· Mae gan bob un gerdyn newydd nawr ac mae’r broses yn cael ei hailadrodd drosodd a throsodd.
· Yn ystod y cyfnod hwn, byddant yn cael gwybodaeth newydd ond hefyd byddant yn siŵr o gael cwestiynau y byddan nhw wedi eu gofyn yn gynharach ac felly’n gwybod yr ateb. Rhaid iddynt geisio rhoi’r ateb yn llawn. Bob tro, rhaid i’r un sy’n gofyn y cwestiwn ddarllen yr ateb hefyd er mwyn atgyfnerthu’r wybodaeth.

	CAM 3
· Cwis dosbarth i wirio eu bod yn gwybod yr atebion.

Gwybodaeth yn cael ei chyflwyno er mwyn gwneud i bobl gefnogi un ochr yn arbennig.

